
PANGKALAHATANG-TANAW SA UTANG SA BONO NG ESTADO Inihanda ng Opisina ng Pambatasang Manunuri

Ang seksiyong ito ay naglalarawan ng utang sa bono ng 
estado. Ito ay tumatalakay rin sa kung paano ang Proposisyon 
41—ang $600 milyon na mungkahing bono sa pabahay sa mga 
beterano—ay makakaapekto sa mga gastos sa bono ng estado.

Batayan
Ano ang mga Bono? Ang mga bono ay isang paraan na ang 

mga pamahalaan at kompanya ay humihiram ng pera. Ang 
pamahalaan ng estado, halimbawa, ay gumagamit ng mga bono 
unang-una upang bayaran ang pagpaplano, konstruksiyon, at 
pagbabago ng yari ng mga proyektong impra-istruktura. Ang 
estado ay nagbebenta ng mga bono sa mga mamumuhunan 
upang magkaloob ng "kaagad" na pagpopondo para sa mga 
proyektong ito at saka bayaran ang mga bono, nang may 
interes, sa paglipas ng panahon. 

Ano ang Pinopondohan ng mga Bono at Bakit Ginagamit 
ang mga Ito? Ang estado ay pangkaraniwang gumagamit 
ng mga bono upang pondohan ang mga proyektong impra-
istruktura tulad ng mga daan, pasilidad na pang-edukasyon, 
bilangguan, parke, proyekto sa tubig, at gusali ng opisina. Ang 
mga bono ay ginamit din upang makatulong na tustusan ang 
mga partikular na pribadong impra-istruktura, tulad ng mga 
ospital at pabahay sa mga beterano. Ang isang pangunahing 
dahilan para sa pag-isyu ng mga bono ay ang impra-istruktura 
ay nagkakaloob ng mga serbisyo sa maraming taon. Kaya, 
makatwiran para sa kasalukuyan, gayon din sa susunod, na mga 
nagbabayad ng buwis na tumulong na bayaran ang mga ito. 
Dagdag dito, ang malalaking gastos sa mga proyektong ito ay 
maaaring mahirap bayarang lahat sa isang pagkakataon. 

Anu-anong mga Uri ng Bono ang Ibinebenta ng Estado? 
Ang estado ay nagbebenta ng ilang mga pangunahing uri ng 
mga bono. Ang mga ito ay:

• Mga Pangkalahatang Obligasyong Bono. Karamihan 
sa mga bonong ito ay binabayaran nang tuwiran 
mula sa Pangkalahatang Pondo ng estado. Ang 
Pangkalahatang Pondo ay ang pangunahing kuwenta 
ng estado sa pagpapatakbo, na ginagamit nito upang 
magbayad para sa mga pampublikong paaralan, mas 
mataas na edukasyon, mga bilangguan, pangangalagang 
pangkalusugan, at ibang mga serbisyo. Ang isang 
halimbawa ng mga pangkalahatang obligasyong bono 
ay ang mga pambuong-estadong bono para sa mga 
pasilidad ng lokal na distrito ng paaralan. Ang ilang 
mga pangkalahatang obligasyong bono, gayunman, 
ay binabayaran ng mga itinalagang pinagkukunan ng 
kita, at ang Pangkalahatang Pondo ay nagkakaloob ng 
pantulong lamang na suporta kung sakaling magkulang 
ang mga kita. Halimbawa, ang estado ay nagbabayad 
ng ilan sa mga nakaraang bono sa tubig gamit ang 
mga pondo mula sa mga ahensiyang tumatanggap ng 
tubig mula sa mga proyektong pinondohan ng bono. 
Ang mga pangkalahatang obligasyong bono ay dapat 
aprobahan ng mga botante at ang pagbabayad sa mga ito 
ay iginagarantiya ng pangkalahatang kapangyarihan sa 
pagbubuwis ng estado. 

• Mga Bonong Pag-arkila-Kita. Ang mga bonong ito 
ay binabayaran mula sa mga pagbabayad sa pag-arkila 
(pangunahing tinutustusan mula sa Pangkalahatang 
Pondo) ng mga ahensiya ng estado na ginagamit ang 
mga pasilidad na tinutustusan ng mga bono. Ang 
mga bonong ito ay hindi nag-aatas ng pag-aproba ng 
botante at hindi ginagarantiyahan ng pangkalahatang 
kapangyarihan sa pagbubuwis ng estado. Bilang resulta, 
ang mga ito ay may mga gastos sa interes na mas mataas 
kaysa mga pangkalahatang obligasyong bono. 

• Mga Tradisyunal na Bonong Kita. Ang mga ito ay 
tumutustos rin sa mga kapital na proyekto pero hindi 
sinusuportahan ng Pangkalahatang Pondo. Sa halip, ang 
mga ito ay binabayaran mula sa isang itinalagang daluyan 
ng kita na nililikha ng mga proyektong tinutustusan ng 
mga ito—tulad ng mga tulay na may bayad. Ang mga 
bonong ito ay hindi ginagarantiyahan ng pangkalahatang 
kapangyarihan sa pagbubuwis ng estado at hindi 
nangangailangan ng pag-aproba ng botante. 

Pagkatapos magbenta ng mga bono, ang estado ay gagawa 
ng taunang mga pagbabayad ng prinsipal at interes hanggang 
mabayaran nang buo ang mga bono. Pangkaraniwan, ang 
mga mamumuhunan ay hindi nagbabayad ng pang-estado at 
pederal na mga buwis sa kita sa mga bonong inisyu ng estado. 
Ito ay nagpapahintulot sa estado na magbenta ng mga bono 
sa mas mababang mga antas ng interes, na nagreresulta sa mas 
mababang mga pagbabayad ng utang ng estado. Gayunman, 
sa ilang mga kaso, ang estado ay nagbebenta ng mga bono na 
hindi kuwalipikado para sa pederal na pagkalibre sa buwis. 
Halimbawa, sa kasaysayan, maraming bono na may kaugnayan 
sa pabahay ang hindi nakakatanggap ng pederal na pagkalibre 
sa buwis.

Anu-ano ang mga Gastos sa Pagtustos ng Bono? Ang 
taunang gastos sa pagbabayad ng mga bono ay depende unang-
una sa antas ng interes at sa panahon na ang mga bono ay 
kailangang bayaran. Ang estado ay karaniwang nagbabayad sa 
mga bono sa 30-taong panahon (katulad ng mga pagbabayad 
na gagawin ng mga may-ari ng bahay sa karamihan ng 30-taon 
na may pirmihang-antas na mga pautang sa pagbili ng bahay). 
Ipagpalagay na ang antas ng interes ay 5 porsiyento, para sa 
bawat $1 na hiniram, ang estado ay magbabayad ng malapit sa 
$2 sa isang pangkaraniwang 30-taong panahon ng pagbabayad. 
Sa $2 na iyon, halos $1 ay pupunta sa pagbabayad ng halagang 
hiniram at malapit sa $1 para sa interes. Gayunman, dahil ang 
pagbabayad ay ikinakalat sa buong 30-taong panahon, ang 
gastos pagkatapos iakma para sa implasyon ay mas mababa—
humigit-kumulang na $1.30 para sa bawat $1 na inutang. 
Kapag ang estado ay nag-isyu ng nabubuwisang mga bono, 
ito ay madalas na nag-iisyu ng mga ito nang may maikling 
panahon ng pagbabayad—halimbawa, sampung taon. Ang mas 
maikling panahon ng pagbabayad ay nagreresulta sa mas mataas 
na taunang mga pagbabayad, pero mas mababang kabuuang 
mga gastos sa interes at kaya may mas mababang kabuuang mga 
gastos sa pagbabayad.

PANGKALAHATANG-TANAW SA UTANG SA BONO NG ESTADO IPINAGPAPATULOY

Mga Bono sa Impra-istruktura at ang Badyet ng 
Estado

Halaga ng Utang ng Pangkalahatang Pondo. Ang estado ay 
may humigit-kumulang na $85 bilyon ng sinusuportahan ng 
Pangkalahatang Pondo na mga binabayaran pang bono—iyon 
ay, mga bono na ginagawan pa ng mga pagbabayad ng prinsipal 
at interes. Ito ay binubuo ng humigit-kumulang na $75 bilyon 
ng mga pangkalahatang obligasyong bono at $10 bilyon ng mga 
bonong pag-arkila-kita. Bilang karagdagan, ang mga botante 
at ang Lehislatura ay nag-aproba ng humigit-kumulang na $33 
bilyon ng ipinahintulot na pangkalahatang bono at bonong 
pag-arkila-kita sa impra-istruktura na hindi na pa naibebenta. 
Karamihan sa mga bonong ito ay inaasahang maibebenta sa 
mga darating na taon habang ang mga karagdagang proyekto ay 
nangangailangan ng pagpopondo.

Mga Pagbabayad ng Utang ng Pangkalahatang Pondo. 
Sa 2013-14, ang mga gastos sa bono sa impra-istruktura ng 
Pangkalahatang Pondo ay may kabuuan na higit sa $5 bilyon. 
Habang ang naunang ipinahintulot pero kasalukuyang hindi 
pa naibebentang mga bono ay ibinebenta, ang hindi pa 
nababayarang mga gastos sa utang sa bono ay tataas, malamang 
na umabot sa higit sa $7 bilyon sa 2019–20.

Epekto ng Halalang Ito sa mga Pagbabayad sa Utang. Ang 
mungkahing bono para sa pabahay sa mga beterano na nasa 
balotang ito (Proposisyon 41) ay magpapahintulot sa estado 
na humiram ng hanggang $600 milyon sa pamamagitan ng 
pagbebenta ng mga pangkalahatang obligasyong bono sa mga 
mamumuhunan. Ang pangkaraniwang taunang serbisyo sa 
utang sa bono ay magiging depende sa oras at mga kondisyon 
ng pagbebenta sa mga ito. Gayunman, ipagpalagay na ang 
antas ng interes ay 5 porsiyento, na ang mga bono ay ilalabas 

sa higit sa limang-taon na panahon, at ang bawat bono ay 
babayaran sa sampung taon, ang tinatantiyang taunang gastos 
ng Pangkalahatang Pondo ay magiging humigit-kumulang na 
$50 milyon. Sa kabuuan, tinatantiya namin na ang panukala 
ay mangangailangan ng kabuuang mga pagbabayad sa serbisyo 
sa utang na humigit-kumulang na $750 milyon sa 15-taong 
panahon kung kailan ang mga bono ay buong mababayaran. 

Epekto ng Halalang Ito sa Proporsiyon ng Serbisyo sa 
Utang.  Ang isang tagapagpabatid ng kalagayan sa utang ng 
estado ay ang proporsiyon ng serbisyo sa utang (DSR). Ang 
proporsiyong ito ay nagpapabatid ng bahagi ng taunang mga 
kita ng Pangkalahatang Pondo ng estado na dapat itabi para 
sa mga pagbabayad ng serbisyo sa utang sa mga bono para 
sa impra-istruktura at, dahil dito, ay hindi magagamit para 
sa ibang mga programa ng estado. Gaya ng ipinapakita sa 
Pigura 1, ang DSR ay palapit na ngayon sa 6 na porsiyento 
ng taunang mga kita ng Pangkalahatang Pondo. Kung walang 
mga karagdagang bono na inaprobahan ng mga botante o ng 
Lehislatura, ang serbisyo sa utang ng estado sa ipinahintulot 
nang mga bono ay inaasahan na tataas hanggang wala pang 6 na 
porsiyento ng mga kita ng Pangkalahatang Pondo sa 2017–18, 
at bababa pagkaraan. 

Kung aprobahan ng mga botante ang iminumungkahing 
bono para sa pabahay sa mga beterano sa balotang ito, ito ay 
magtataas ng DSR ng mas mababa kaysa isang-ikasampu ng 
isang persentaheng punto. Gayunman, kung aprobahan ng mga 
botante ang mga karagdagang bono sa mga halalan pagkaraan 
ng Hunyo 2014, ang mga gastos sa serbisyo sa utang sa 
hinaharap na ipinapakita sa Pigura 1 ay magiging mas mataas. 
Halimbawa, sa panahong inihahanda ang pagsusuring ito, 
ang isang bono sa tubig ay nakatakda sa balota ng Nobyembre 
2014.

Pigura 1

Proporsiyon ng Serbisyo sa Utang ng Pangkalahatang Pondoa

Ipinahintulot, Pero Hindi pa Naibebenta
Iminumungkahing mga Bono

para sa Pabahay sa mga 
Beterano

Inaasahan

a Proporsiyon ng taunang mga pagbabayad sa serbisyo sa utang ng Pangkalahatang Pondo sa mga kita 
at mga paglipat ng Pangkalahatang Pondo.

Mga Bono na Naibenta Na


